
TË DREJTAT E FËMIJËVE DHE TË QYTETARËVE PËRMES PRIZMËS SË TË DREJTAVE EKONOMIKO SOCIALE NË REPUBLIKËN E MAQEDONISË
- 20 vjetori i Konventës për të drejtat e fëmijëve -

I. Hyrje
II. Pjesë nga standardet ndërkombëtare dhe procedurat në lëmin e të drejtave ekonomike dhe sociale 
III. Personeli, kushtet hapësinore dhe pajimi teknik i qendrave për punë sociale 
IV. Puna profesionale e qendrave për punë sociale
V. Parandalimi social 

VI. Rekomandime për përmirësimin e qasjes në mbrojtjen sociale  

I. HYRJE
Komiteti i Helsinkit për të drejtat e njeriut i Republikës së Maqedonisë (në tekstin e mëtejmë: Komiteti i Helsinkit) i vetëdijshëm për mos ndashmërinë dhe ndërvarësinë e të drejtave të njeriut dhe njëkohësisht duke e konfirmuar pozitën e vet për promovimin e të drejtave sociale, si pjesë integrale e të drejtave të njeriut; si dhe se varfëria dhe përjashtimi social, janë faktorë të cilët, midis tjerash, e rrënojnë gëzimin e të drejtave të njeriut; posaçërisht të atyre të cilët janë në gjendje të mundësisë për lëndim, bëri monitorim të punës së qendrave për mbrojtje sociale në Maqedoni. Observimi i këtyre institucioneve është në sajë të Kartës Evropiane sociale seksioni I neni 14
 dhe seksioni II neni 14
.

Duke u nisur nga numri dhe përmbajtja e parashtresave të dorëzuara individuale nga lëmi i sigurisë dhe mbrojtjes sociale, Komiteti i Helsinkit pas pëlqimit të marrë paraprakisht nga Ministria e punës dhe politikës sociale, bëri anketë dhe i vizitoi tetë qendrat për punë sociale në Republikën e Maqedonisë, dhe atë Qendrën për punë sociale në Manastir, Veles, Koçan, Kumanovë, Shkup, Strumicë, Tetovë dhe Shtip.
Qëllimi i vizitave në Qendrat për punë sociale, si ente kompetente për kryerjen e punëve nga lëmi i mbrojtjes sociale ishte të bëhen biseda me drejtorët dhe të punësuarit në Qendrat, të vëzhgohen kushtet në të njëjtat, të realizohen vizita në repartet e posaçme të themeluara në kuadër të Qendrave dhe marrje e informacioneve në lidhje me punën e tyre.
Pas realizimit të vizitave u paraqit nevoja për përgatitjen e analizës së veçantë për fushëveprimin dhe mënyrën e punës së qendrave për punë sociale. Qëllimi i analizës ishte të konstatohen kapacitetet e këtyre qendrave të cilat kanë të bëjnë para së gjithash me personelin, me kushtet hapësinore dhe pajimin teknik, punën profesionale dhe parandalimin social.
Me këtë rast u imponuan pyetjet: cili është numri i të punësuarve në Qendrën (për kohë të caktuar dhe të pa caktuar pune) dhe përgatitja e tyre profesionale; a ka të themeluara reparte të posaçme në kuadër të qendrës, numri dhe lloji i tyre; numri i trajnimeve të të punësuarve gjatë vitit të kaluar të cilit do qoftë lloji; numri i lokaleve në Qendrën dhe lloji i pajisjes të cilën e posedojnë dhe e shfrytëzojnë; probleme me të cilat ballafaqohen në raport me hapësirën dhe pajimin teknik; numri i shfrytëzuesve/banorëve dhe territori të cilin e mbulon Qendra; numri i lëndëve: mujore dhe vjetore (numri i tërësishëm dhe numri i në sajë të lëmenjve – tregtia me njerëz, dhuna në familje, delikuenca mes të miturve, raportet në familje e tjera); nëse ekziston repart i veçantë për punë me të drejtat nga natyra materiale ose a punojnë të gjithë të punësuarit në këtë problematikë; nëse punohet me familje të të varurve nga alkooli dhe droga; nëse ekziston këshillimore dhe edukim të familjeve përkujdesëse dhe adoptuesit; nëse ndërmerren aktivitete për informimin e qytetarëve për tema dhe probleme të ndërlidhura me mbrojtjen sociale dhe me familjen e kështu me radhë. 

 Konkluzë e përgjithshme është se ekziston një numër i madh i mangësive të identifikuara në rrjetin e mbrojtjes sociale në Maqedoni të cilat kanë efekt në pengimin e aftësive të njerëzve për t’i realizuar të drejtat e tyre sociale. Kjo sjell në ndarje të tilla në drejtësinë sociale që paraqet mungesë e vizionit koherent për mirëqenien shëndetësore dhe sociale në Maqedoni. Nuk mjafton të kihet vetëm ligje dhe dispozita të mira, nevojitet të kihet vullnet të mirë dhe gatishmëri që të njëjtat të vijohen dhe zbatohen me qëllim që në mënyrë efektive të funksionojnë në praktikë. Ekzistojnë një numër i madh i pengesave, përfshirë aty edhe mungesën e kontrollit, ekzistimin dhe përputhshmërinë e sistemeve që të mbrohen nga mos-realizimi i të drejtave, ekzistimi i kinse dhe trajtimit të diferencuar në praktikë dhe mungesa e përgjegjësisë së personave zyrtar. 

Maqedonia patjetër duhet të bëjë transformime në modelin social edhepse ekzistojnë mangësi në përkushtimin ose vullnetin politik të cilit do qoftë nivel të pushtetit ekzekutiv. Në këtë analizë të vëllimshme do t’i shqyrtojmë edhe standardet ndërkombëtare në këtë lëmi të cilat do të duhet të japin qasje të re në zgjidhjen e problemeve të karakterit të këtillë.
Në sajë të të gjitha këtyre informacioneve bashkërisht, Komiteti i Helsinkit për të drejtat e njeriut i Republikës së Maqedonisë është në pozitë që t’i identifikojë sfidat kryesore në pikëpamje të qasjes në të drejtat sociale, dhe ato: 

· Të përforcohet rëndësia dhe cilësia e sigurimit të të drejtave sociale me përmirësimin e shërbimeve përkatëse;

· Të përforcohet monitorimi institucional i realizimit të të drejtave sociale;

· Rritje e resurseve që janë vënë në dispozicion për realizimin e të drejtave sociale;

· Të ndryshohen dhe përmirësohen procedurat dhe menaxhimi i shërbimeve dhe të beneficioneve, të cilat janë të dedikuara për realizimin e të drejtave sociale;

· Të përmirësohet informimi i qytetarëve për të drejtat sociale dhe mënyrën e realizimit të tyre dhe shfrytëzimi i përfitimeve nga të njëjtat.

II. PJESË NGA STANDARDET NDËRKOMBËTARE DHE PROCEDURAT NË LËMIN Е TË DREJTAVE EKONOMIKE DHE SOCIALE 
Të drejtat ekonomike dhe sociale konsiderohen si pjesë integrale e të drejtave të njeriut në planin ndërkombëtar, e këtë e përcakton edhe Deklarata Universale. Sipas deklaratës Universale të drejtat e njeriut në vete i ngërthejnë të drejtën për sigurim social, të drejtën për standard përkatës të jetës, të drejtën për ushqim, të drejtën për arsimim, të drejtën për strehim, të drejtën për shëndet, të drejtën për punë dhe kohë të lirë. Këto të drejta ekonomike dhe sociale nuk janë të definuar në vakuum, ato janë të bazuara në përvojën nga e kaluara, ndërsa injorimi i tyre ose mos zbatimi i drejtësisë sociale gjithmonë ka rezultuar dhe ka qenë e përcjellë me kriza dhe konflikte. 

Standardet dhe procedurat ndërkombëtare në lëmin e të drejtave ekonomike dhe sociale paraqesin një shumë të normave dhe të instrumenteve të prezantuara në rezolutat dhe rekomandimet e Kombeve të Bashkuara, Këshillit të Evropës si dhe të Bashkimit Evropian. Më saktë, ose shikuar nga aspekti regjional, Karta Evropiane sociale dhe Karta e reviduar Evropiane sociale
, dy instrumente të Këshillit të Evropës të cilët më për së afërmi e përpunojnë këtë materie, që nuk kanë të bëjnë vetëm me koordinimin, por dispozitat e tyre shkojnë më larg nga lëmi i sigurimit social. Ato janë, dhe paraqesin pandan social të Konventës Evropiane për të drejtat e njeriut
. 

Konventa Evropiane për të drejtat e njeriut bashkë me Kartën Evropiane sociale (dhe Kartën e reviduar sociale) bëjnë që njerëzit, që janë nën mbrojtjen e tyre, të kenë jo vetëm jetë që mund të durohet të liruar nga përzierjet e pa arsyeshme nga ana e shtetit, por jetë dinjitoze, dhe, gjithmonë kur kjo është e mundshme, pavarësi. 

Karta Evropiane sociale u hap për nënshkrim në vitin 1961 dhe hyri në fuqi në vitin 1965. Ajo përmban gjithsej 19 nene. Në vitin 1996, me 125 Protokollin plotësues ndaj Kartës Evropiane sociale u shtuan edhe 4 nene. Karta Evropiane sociale është “instrument meny”. Për ta ratifikuar palët kontraktuese patjetër duhet të zgjedhin së paku 10 nene. Nga këto 10 nene, së paku pesë patjetër duhet t’i takojnë kategorisë së neneve qenësore. Në nenet qenësore janë përfshirë nenet me të cilat rregullohet e drejta për sigurim social dhe e drejta për ndihmë sociale dhe medicinale.
Karta e reviduar sociale u hap për nënshkrim në vitin 1996 dhe hyri në fuqi në vitin 1999. Me atë ndryshohen disa nga të drejtat ekzistuese të ngërthyera në Kartën Evropiane sociale dhe shtohen një varg të të drejtave të reja, përfshirë aty edhe të drejtën për mbrojtje nga varfëria në rast të pushimit të marrëdhënies së punës. E drejta për mbrojtje nga varfëria dhe përjashtim shoqëror dhe e drejta e strehimit. Qëllimi i Kartës së reviduar sociale është që shteti të sigurojë standarde më të larta dhe të përgatit politikë globale kundër problemeve, siç është varfëria. Këtë kartë R. e Maqedonisë e ka nënshkruar, por ende nuk e ka ratifikuar.
Karta Evropiane sociale dhe Karta e reviduar sociale kanë mekanizëm mbikëqyrës. Ky mekanizëm mbikëqyrës mbështetet në sistemin e parashtrimit të raporteve. Palët kontraktuese përgatisin raporte të rregullta kombëtare të cilat mandej ju dërgohen përfaqësuesve të organizatave të punëtorëve dhe të punëdhënësve, e në këtë mënyrë ju mundësohet këtyre organizatave të paraqesin komente me shkrim. Pas marrjes së komenteve me shkrim dhe vërejtjeve, raportet kombëtare i dërgohen Komitetit Evropian për të drejta sociale. Komiteti është i përbërë nga  9 ekspertë të pavarur të zgjedhur nga Komiteti i ministrave të Këshillit të Evropës. Mandej, ekspertëve të pavarur ju bashkëngjitet përfaqësuesi i Organizatës Ndërkombëtare të punës. Komiteti Evropian për të drejtat sociale përgatit një varg konkluza, në të cilat konstatohet dhe vihet në pah nëse informacionet që i përmbajnë çdo njëri nga raportet kombëtare janë në pajtim me nenet e Kartës Evropiane sociale ose Kartës së Reviduar sociale, të cilat i ka zgjedhur pala e involvuar kontraktuese.
Mandej konkluzat e Komitetit Evropian për të drejtat sociale i dërgohen Komitetit Qeveritar, i cili është i përbërë nga përfaqësues të qeverive dhe nga vëzhgues të partnerëve social. Komiteti qeveritar përgatit vendime për Komitetin e ministrave. Komitetin e ministrave e përbëjnë nga një ministër nga qeveria e çdo njërës nga palët kontraktuese. Komiteti i ministrave përgatit rezolutë për procedurën e gjithëmbarshme mbikëqyrëse dhe rekomandime të veçanta, të cilat kanë të bëjnë me palët e caktuara kontraktuese për të cilat konsiderohet se i ka shkelur dispozitat e Kartës. 
Në vitin 1998 hyri në fuqi Protokolli Plotësues ndaj Kartës Evropiane sociale, me të cilin u aplikua sistemi i ankesave kolektive. Përmes këtij sistemi plotësues, organizatat e caktuara përfaqësuese e përfituan të drejtën që t’i parashtrojnë ankesa Komitetit Evropian për të drejta sociale për shkeljet e bëra të Kartës Evropiane sociale dhe protokollet e saja. Organizatat të cilat mund të parashtrojnë ankesa janë organizata ndërkombëtare në të cilat janë të përfaqësuar personat udhëheqës dhe punëtorët, mandej përfaqësuesit kombëtar të punëdhënësve dhe të punëtorëve dhe organizata të caktuara ndërkombëtare dhe kombëtare. Komiteti Evropian për të drejta sociale fillimisht përcakton nëse ankesat janë të lejuara apo jo, e mandej përgatit raport për Komitetin e ministrave, i cili vendos nëse do të miratojë rekomandim në raport me palën e caktuar kontraktuese me qëllim të tejkalimit të shkeljeve të Kartës Evropiane sociale.
Komiteti i Helsinkit i Maqedonisë i është përkushtuar zgjidhjes së të gjitha shkeljeve të të drejtave të njeriut, përfshirë aty edhe ato të të drejtave sociale. Në kohën kur roli i shtetit është lëndë i debateve të shumta, është tejet e nevojshme që në mënyrë të drejtë të sqarohen dhe riafirmohen kompetencat themelore të Qeverisë në lëmin e mbrojtjes sociale. Duke pasur parasysh madhësinë dhe thellësinë e mandatit të Komitetit të Helsinkit, unik është roli i cili imponohet përmes institutet e Kartës Evropiane sociale dhe Kartës së reviduar sociale në promovimin e debatit publik rreth të drejtave sociale. Ato janë në thelbin e të gjitha qenieve harmonike në të cilat sundon drejtësia dhe janë të bazuara mbi solidaritetin e shoqërisë. Zhvillimi dhe kriza në shoqërinë dhe barra e tyre nuk duhet të jetë barrë të cilën duhet ta paguajnë ata që kanë më së paku mjete materiale për ekzistencë, e gjithsesi përgjegjësia për arritjen e baraspeshës midis zhvillimit ekonomik dhe drejtësisë sociale gjithmonë është obligim i pushtetit kombëtar.

III. PERSONELI, KUSHTET HAPËSINORE DHE PAJIMI TEKNIK I QENDRAVE PËR PUNË SOCIALE 
1. Qendra për punë sociale në Manastir
        Qendra numëron gjithsej 47 persona të punësuar, e në këtë numër janë përfshirë edhe të punësuarit në qendrat ditore. Në të njëjtin punohet në ekipe nëpër lëmi (shembull – martesa dhe familja dhe dhuna në familje). Dy persona nga punëtorët social janë me certifikate (puna mbi tregëtinë me njerëz). Kompetentët e shfaqën nevojën për rritjen e kuadrit profesional gjë të cilën e imponojnë vetë kompetencat dhe vëllimin e punës. Në raport me gjendjen me hapësirën, të punësuarit shfaqën kënaqësi duke pasur parasysh mundësinë për mbindërtim të caktuar të hapësirave me të cilat disponojnë. Hapësirat e qendrës për punë sociale janë rinovuar para do kohësh dhe janë shkëlqyeshëm teknikisht të pajisura.  

Pagesat në para nga të drejtat sociale janë të ndara në sportel të veçantë i cili ekziston që nga viti 2007. Në pajtim me mendimin e kompetentëve, pagesat materiale për ndihmë sociale nuk duhet të jenë në kompetencë të Qendrave për punë sociale për shkak se nga mbingarkesa nga të njëjtat, pëson puna personale e ekipeve. 

Në kuadër të qendrës ekziston dhomë e posaçme për takime me palët nga procedurat e divorcit. Ekziston edhe hapësirë e posaçme e cila planifikohet të shfrytëzohet si hapësirë për punë me persona – viktima të tregtisë me njerëz, por për shkak të mungesës së pajisjes ajo nuk është në funksion, edhepse është planifikuar që ajo së shpejti të pajiset me gjërat e nevojshme. Na informuan se brenda 2 viteve të fundit ka pasur 2 raste nga kjo problematikë. 
2. Qendra për punë sociale në Veles
Qendra me fushëveprimin e vet i përfshin territoret e komunave Veles, Çashkë dhe Gradsko në të cilat banojnë rreth 54.000 banorë.
Qendra numëron gjithsej 24 (njëzet e katër) persona të punësuar për kohë të pacaktuar dhe aty hyjnë 9 (nëntë) punëtorë social, 1 (një) punëtor social me arsim të lartë, 1 (një) pedagog, 2 (dy) psikologë, 3 (tre) juristë, 1 (një) sociolog, 1 (një) kontabilist, 1 (një) punëtor administrativo – teknik, 1 (një) daktilograf dhe 1 (një) korrier. Qendra ka  punëtore posaçërisht të ndarë për problematikën e tregtisë me njerëz dhe për delikuencën e të miturve. Pothuajse të gjithë bashkëpunëtorët profesional disponojnë me kompjuter, por hapësira aktuale ishte e ngushte dhe jo përkatës. Të njëjtit momentalisht janë të vendosur në shtëpi/objekt familjar. Kishte printerë dhe kompjuterë, por nevojitet që të pajiset me foto kopjues dhe detaje tjera të pajisjes teknike. Qendra ka edhe rrjet mes lokaleve, por nuk ka mbulim me rrjet me Ministrinë e punës dhe politikës sociale (në tekstin e mëtejmë Ministrinë) dhe qendrat tjera në shtet. Periudha provuese ka pasur probleme, të cilat tani ministria i korrigjon. 
Qendra ka një automjet i cili është i shkatërruar, por nga ana tjetër ka kontratë me një taksi kompani e cila punon për shërbimet dhe nevojat e Qendrës. Praktika e këtillë u vlerësua si mundësi relativisht e mirë për kryerjen e detyrave të parapara. 

Qendra ka lokal të paraparë për rastet e tregtisë me njerëz dhe të njëjtën e përdorin jo vetëm për rastet e këtilla, por në përgjithësi për nevojat e Qendrës. Ky lokal është pajisur me donacion të OSBE-së. Lokali nuk ka hapësirë ku do të realizoheshin takimet, dhe për këtë qëllim përdoren zyrat e të punësuarve.

3. Qendra për punë sociale në Koçan
Në Qendrën numri i përgjithshëm i të punësuarve është 17 (shtatëmbëdhjetë). Asnjë nga personat nuk është nga radhët e personave me handikap. Nga numri i përgjithshëm i të punësuarve 3 (tre) persona janë me arsim të  mesëm, 2 (dy) janë me arsim të lartë profesional, 3 (tre) persona janë juristë, 1 (një) është psikolog, 1 (një) pedagog, 1 (një) kontabilist, 1 (një) sociolog dhe 5 (pesë) punëtorë social.
Në kuadër të Qendrës nuk ka reparte të ndara, e as pagesat e parave për ndihmë nuk janë të ndara nga puna profesionale. Vetëm që është bërë ndarje joformale midis të punësuarve, përkatësisht janë formuar ekipe për lëmit – për tutori, dhunë në familje dhe adoptim. Çdo njëri nga ekipet ka nga një koordinator, ndërsa pedagogu, psikologu dhe juristët janë të kyçur në kuadër të çdo secilit nga ekipet dhe për të gjitha lëmit.
Kompetentët na informuan se kohë pas kohe dhe sipas nevojave organizohen seminare nga ana e ministrisë dhe Entit për veprimtari sociale (në tekstin e mëtejmë Enti). Prapëseprapë konsiderojnë se nuk ka trajnime të mjaftueshme profesionale për të punësuarit, për shkak të së cilës nuk ka njohuri të mjaftueshme për problematikën posaçërisht për pedofilinë, si dhe për punën me personat e varur nga droga.
Si rezultat i numrit të pa mjaftueshëm të trajnimeve profesionale, nuk bëhen rotacione të të punësuarve nga njëri repart në tjetrin (në këtë rast nga njëri ekip në tjetrin), më saktësisht nuk ka rotacione në pjesën e punës profesionale. Vetëm në raport me ndihmën sociale bëhen rotacione territoriale të të punësuarve në çdo dy deri tre vjet (ndonjëherë edhe pas një periudhe më të gjatë). 

Nuk ka të vendosur sistem të shpërblimeve dhe të dënimeve për të punësuarit. Kompetentët vunë në pah nevojën për punësime plotësuese, më së paku edhe të një punëtori social dhe të një psikologu. 
Ndërtesa në të cilën është e vendosur Qendra është e ndërtuar në vitin 1987, e njëjta është e vjetër dhe në gjendje të keqe materiale. Në kuadër të Qendrës ka 10 (dhjetë) lokale, por të njëjtat janë të vogla dhe të pamjaftueshme për kryerjen efikase të detyrave punuese. 
Poashtu, në kuadër të Qendrës nuk ka lokal të veçantë për realizimin e takimeve të prindërve me fëmijët, e as lokal për punë me palë nga lëmi i dhunës në familje, tregëtinë me njerëz, delikuencën mes të miturve dhe ngjashëm. Midis tjerash, nuk ka as lokal të posaçëm për arkivimin e dokumentacionit për lëndët, dhe për shkak të kësaj çdo i punësuar vetë lëndët i rruan. Në raport me pajimin teknik të punësuarit shfaqën pakënaqësi për shkak se, siç deklaruan, e njëjta është e vjetruar, e amortizuar dhe shumë pak funksionale.
Si rezultat i tërë kësaj, kompetentët theksuan se ballafaqohen me probleme lidhur me këtë çështje. Ata, e vunë në pah, që edhe u konstatua, nevojën urgjente dhe të pashmangshme për renovimi e plotë të hapësirave në të cilat janë të vendosur dhe ku për çdo ditë i kryejnë detyrat e tyre të punës, si dhe nevojën për furnizimin e qendrës me pajisje të re teknike ose për plotësimin e pajisjes ekzistuese. 

Qendra i mbulon territoret e Komunës së Koçanit, Komunës së Zërnovcës dhe komunës Çeshinovo-Obleshevo, në të cilat banojnë rreth 50 000 banorë. Në momentin e vizitës numri i shfrytëzuesve të ndihmës sociale përafërsisht ishte 1500 persona, prej të cilëve 400 ishin Romë.
Në Qendrën nuk ka të instaluar program për azhurnimin elektronik të të dhënave. Nuk ka sektor të posaçëm për punë me të drejtat të natyrës materiale, kështu që të gjithë të punësuarit punojnë në këtë çështje.
Në lidhje me atë se a konsiderojnë kompetentët se të drejtat e ndërlidhura me pagesën e mjeteve materiale e ngarkojnë punën e qendrave, dhe lidhur me këtë vallë a duhet të njëjtat të mbeten nën kompetencat e qendrës, kompetentët u prononcuan se nuk do të kishte qenë mirë që pagesat materiale të jenë jashtë nga Qendra, por se prapëseprapë nevojitet që kjo çështje të jetë e ndarë nga puna profesionale e Qendrës në një seksion të veçantë.
Vizitat e atyre që marrin ndihmë materiale, siç na deklaruan, bëhen rregullisht dy herë në vit, mirëpo në rast nevoje vizitat janë edhe më të shpeshta. Nga vizitat e kryera, deri tani nuk janë konstatuar çfarë do qoftë probleme në realizimin e të drejtave. 
4. Qendra për punë sociale në Kumanovë 

Në kuadër të Qendrës për momentin janë të punësuar gjithsej 60 persona, nga të cilët 7 persona janë juristë ndërsa të tjerët janë pedagogë, sociologë, punëtorë social dhe punëtorë administrativ, por sipas pohimeve të drejtores ky numër i personave të punësuar është i pamjaftueshëm dhe njëkohësisht ekziston edhe deficit i punëtorëve social, profil i cili është tejet i nevojshëm për punën e Qendrës, përkatësisht është i nevojshëm për punë në seksionin për personat e përjashtuara sociale. Ata disa herë, me shkrim, i janë drejtuar ministrisë për të punësuar kuadër përkatës për nevojat e Qendrës, mirëpo në kërkesën kanë marrë përgjigje negative.
 
Në kuadër të Qendrës janë themeluar disa reparte: reparti për punë të përgjithshme dhe të përbashkëta, reparti për delikuencë të të miturve, repart për martesë dhe familje, për tregti me njerëz, repart për zbatimin e të drejtave nga lëmi i mbrojtjes sociale.
Në kuadër të Qendrës është themeluar edhe seksioni i ri, i ashtuquajtur i shpërndarë, në fushëveprimin e të cilit hyjnë punët e ndërlidhura me realizimin e të drejtave nga lëmi i ndihmës sociale/ndihmës në para, përkatësisht dorëzimi i dokumenteve, përpunimi i të dhënave, puna në terren, miratimi i vendimeve dhe ngjashëm. Ky seksion është shumë i dobishëm për shkak se e lehtëson punën e gjithëmbarshme të Qendrës.
Të punësuarit e Qendrës shpesh herë vijojnë trajnime të ndryshme të organizuara nga ministria dhe Enti, mirëpo të njëjtit nuk kanë trajnime të posaçme për të njohur viktimat e abuzimit seksual, të pedofilisë, dhunës në familje dhe tregtisë me qenie njerëzore. Në vitin 2007, një pjesë e të punësuarve kanë vijuar trajnim në Itali në temën e de institucionalizimit.
Rotacioni i fundit i të punësuarve në qendrën është realizuar para një muaji, përkatësisht të punësuarit janë radhitur nga njëri seksion në tjetrin. 

Në pikëpamje të çështjes së sistemit të të shpërblimeve dhe dënimeve, nëse ka të tillë në kuadër të qendrës dhe si funksionon ai, drejtorja e Qendrës na informoi se nuk kanë sistem të veçantë, përkatësisht se vetë rroga paraqet edhe shpërblim për të punësuarin, ndërsa në pikëpamje të dënimeve zbatohen zgjidhjet ligjore. 

Qendra gjendet në ndërtesë e cila shfrytëzohet edhe nga Agjencia për punësim në Kumanovë. Në pjesën e bodrumit të ndërtesës gjendet Qendra Ditore për persona të cilët përdorin drogë dhe substanca tjera psikotropike. Qendra nuk disponon me numër të mjaftueshëm të zyrave, dhe për këtë shkak ekziston mbingarkesë (nga tre të punësuar në zyrë). Në periudhën vijuese do tu jepen edhe 3 zyra/hapësira.
Edhe përkundër donacioneve të shumta, pajisja teknike të cilën e posedon Qendra është e pamjaftueshme për ti kënaq nevojat e të gjithë të punësuarve, përkatësisht kanë deficit të kompjuterëve të nevojshëm për realizimin e detyrave të përditshme punuese, kështu jo çdo i punësuar e ka kompjuterin e vet.
Për momentin nuk ekzistojnë lokale të veçanta për realizimin e takimeve me prindërit e fëmijëve, viktima të dhunës në familje, tregëtinë me njerëz, delikuencë mes të miturve, dhe nëse ekziston nevoja për takime atëherë ato realizohen vetë në prani të personit të punësuar, në zyrën e tij. Numri i banorëve në rajonin në të cilin shtrihet Qendra për punë sociale në Kumanovë është 150.000 banorë, me ç’rast përfshihet territori i Kumanovës, Staro Nagoriçanes dhe Likovës. 

Në pikëpamje të numrit të formularëve të nevojshme për fitimin e të drejtave nga mbrojtja sociale, kompetentët konsiderojnë se është tejet voluminoz dhe shpesh herë palët ekspozohen në shpenzime plotësuese. 

Qendra ende nuk të instaluar program të ri për azhurnimin elektronik të të dhënave edhepse ka qenë e paralajmëruar nga Ministria se programi i tillë duhet të fillojë të funksionojë.
5. Qendra për punë sociale në Shkup 

Në kuadër të Qendrës është bërë ndarje në 5 seksione: seksioni për martesë dhe familje; seksioni për persona me pengesa në zhvillimin; seksioni për fëmijë dhe të rinj; seksioni për shërbime të përgjithshme dhe analitike. 
Në lidhje me shërbimin profesional, nga të punësuarit u informuam se një zyrë ndajnë nga disa të punësuar, se ka një kompjuter në 3 persona dhe se zyrat në të cilën të vendosur nga një ekspert, janë tejet të ngushta dhe se ata e kanë të parealizueshme që të punojnë me numër më të madh të palëve. Sipas fjalëve të të punësuarve, ky është shkaku për të cilin me punë tërëditore është filluar nga 1 maji i vitit 2009. Ka punëtorë posaçërisht të detashuar për punë nga lëmi i tregtisë me njerëz.
Si problem të cilin na e vunë në dije ishte nevoja për rrumbullakimin e kompletimit të parkut të veturave. Për momentin kanë 5 automjete prej të cilat në funksion janë vetëm 2 dhe ato përdoren për nevojat e qendrës ditore dhe gjashtë seksionet rajonale. Kjo, sipas të punësuarve, është njëri nga arsyet për shkak të të cilit nuk realizohen kontrolle dhe nuk bisedohet me familjet dhe palët në ambient shtëpiak, por pritet që ato të vijnë në qendrën.
Salla e cila është e përshtatur për realizimin e vëzhgimit – skrining qelqi nuk është i përshtatur për dedikimin e tillë, kështu fëmijët mund të shohin se dikush i mbikëqyr. 
6. Qendra për punë sociale në Strumicë  

Qendra numëron gjithsej 17 të punësuar me Kontratë për punësim për kohë të pacaktuar. Poashtu ka edhe 5 persona të cilët janë të punësuar me Kontratë për punësim për kohë të caktuar. Në Qendrën punohet në ekipe të shpërndara për çdo lëmi (p.sh. martesa dhe familje dhe dhuna në familje). Kompetentët e shfaqën nevojën për rritjen e numrit të kuadrit profesional gjë të cilën e imponojnë vetë kompetencat dhe vëllimi i punës, për shkak se qendra ofron shërbime për 4 (katër)  komuna me 12 mijë banorë për çka sipas tyre janë të nevojshëm 26 persona të punësuar. Në raport me pajisjes me hapësirë, Qendra disponon 8 lokale, por për funksionim normal janë të nevojshme edhe 4-5 lokale. Poashtu, Qendrës i mungon edhe arkiv, ndërsa pajisja teknike është në nivel të kënaqshëm.  

Pagesat në para që rrjedhin nga të drejtat sociale janë të ndara në sektor të veçantë në të cilin punojnë 5 persona. Sipas mendimit të drejtorit, pagesat në para për ndihmë sociale nuk duhet të jenë në kompetencë të Qendrave për punë sociale për arsye së meqë ekziston mbingarkesë, pëson puna profesionale e ekipeve.
7. Qendra për punë sociale në Tetovë  

Qendra numëron gjithsej 44 të punësuar. Në lidhje me shërbimin profesional, nga përfaqësuesi i qendrës e morëm informacionin se çdo njëri e ka zyrën e vet për punë dhe e njëjta është teknikisht tërësisht e pajisur. Ka dy punëtorë të detashuar social nga lëmi i tregtisë me njerëz.
Si problem të cilin na e paraqitën ishte nevoja për internet për të gjithë kompjuterët dhe nevoja për sigurimin e objektit. Në qendrën ka sallë të madhe, por e njëjta nuk është e përshtatur për realizimin e vëzhgimit ose për aktivitete tjera. 
8. Qendra për punë sociale në Shtip  

Qendra numëron gjithsej 16 të punësuar bashkë me drejtorin dhe 15 të punësuar për kohë të caktuar. Të punësuar për kohë të pacaktuar kanë 3 juristë, 5 punëtorë social, 2 psikologë, 1 pedagog, 2 ekonomistë me shkollë të mesme dhe 1 ekonomist me arsim të lartë dhe 2 në administratë. Për kohë të caktuar kanë të punësuar 2 punëtorë social, 1 psikolog, 1 defektolog, 4 motra medicinale për nevojat e Qendrës Ditore për fëmijë me nevoja të posaçme, 1 sociolog për nevojat e Qendrës për të varur nga droga, ku vendosen fëmijë në moshën prej 15 – 17 vjeçare. 

Në lidhje me shërbimin profesional, nga drejtori u informuam se kanë nevojë për zgjerimin e hapësirave punuese. Kanë punëtor të detashuar social nga lëmi i delikuencës së të miturve. Qendra disponon me automjet zyrtar i cili është i vjetër, por në gjendje funksionale. 

IV. PUNA PROFESIONALE E QENDRAVE PËR PUNË SOCIALE  

1. Qendra për punë sociale në Manastir
Në Qendrën na informuan se punohet me viktimat e veprës së kryer penale dhe me familjet e tyre, të njëjtit kontaktohen nga qendra për çka janë të obliguar edhe nga ana ligjore. Puna zhvillohet në ekipe. 

Nuk kanë ndonjë praktikë të madhe në punën me familje të personave të varur nga droga dhe alkooli dhe të njëjtat i ndërlidhin me punën në lëndët nga dhuna familjare. Të varurit nga droga më shpesh i udhëzojnë në spitalin psikiatrik në Demir Hisar, por nuk punohet veçmas me të varur nga droga dhe alkooli. 

Deri tani nuk kanë pasur rast të pedofilisë, por kompetentët konsiderojnë se Qendrat për punë sociale janë hallka e fundit për zgjidhjen e problemeve. Poashtu, ata theksuan se kanë bashkëpunim të dobët me shkollat në territorin e komunës së Manastirit.

Më pak ose aspak nuk punojnë në parandalimin e problemeve të cilat janë në kompetencat e tyre. Në kuadër të qendrës funksionon edhe qendër ditore për parandalimin e problemeve nga kompetenca e tyre. Në kuadër të Qendrës funksionon edhe qendër ditore për fëmijët me nevoja të posaçme (jashtë nga  lokalet e qendrës) e cila e përfshin kategorinë më të rëndë të fëmijëve me nevoja të posaçme. Qendra disponon edhe Shelltër qendër (qendër strehimi) për viktimat e dhunës në familje. Këto janë dy banesa të cilat janë të pajisura për pranim të personave të cilëve u nevojitet ndihmë. Nuk kanë numër të madh të rasteve të këtilla.
Qendra punon me 6 (gjashtë) familje strehuese në Manastir, 1 (një) në Demir Hisar dhe tre (3) në Prilep, ndërkaq ka 42 fëmijë të cilat janë të vendosur tek të afërmit e tyre që paraqiten si tutorë të fëmijëve. Ekipi tërësisht profesional punon me familjet përkujdesëse në trajnimin e tyre, aktivitet që kohëve të fundit, sipas drejtores është intensifikuar posaçërisht. Për çështjet nga lëmi i adoptimit dhe tutorisë punon ekip i kompletuar profesional. 

Pas përfundimit të punës profesionale, ekipi profesional përgatit plan individual për punë për të gjitha palët, por kjo është praktikë e cila ka filluar tani të zbatohet. Personeli i ekspertëve nga Qendra i vijon trajnimet në tema të ndryshme të organizuara nga Ministria e punës dhe e politikës sociale dhe nga OJQ sektori.
2. Qendra për punë sociale në Veles
Puna e Qendrës është e ndarë në disa reparte dhe atë: 1. reparti për punë të përgjithshme dhe të përbashkëta; 2. reparti për familje dhe mbrojtje juridike të fëmijëve dhe të familjes (seksioni për martesë dhe familje = këtu hyjnë reparti për tregti me njerëz dhe delikuenca e të miturve, reparti për fëmijë dhe të rinj, adoptim, reparti për persona me të meta psikike); 3. reparti për persona të përjashtuara sociale dhe për mbrojtje të drejtpërdrejtë sociale (ndihmë sociale në para, shtesë e veçantë dhe shtesa për prindër); 4. Qendër Ditore për persona me pengesë intelektuale ose trupore; 5. Klubi për persona të moshuar dhe të rritur në  Çashkë (me zgjerim në Bogomillë, e në përgatitje e sipër është vënia në funksion e kuzhinës) 6. Qendër Ditore për persona të moshuar dhe të rritur (me Kuzhina Popullore në Veles dhe në Çashkë).
Në raport me punën profesionale – punohet me ekipe në sajë të lëmive, por për shkak të mungesës së disa profileve jo gjithmonë ekipi është tërësisht i kompletuar. Në realizimin e punës profesionale, ekipi i ekspertëve punon në pajtim me planin për punë individuale me shfrytëzuesin, i cili si formular u është dërguar që nga vitin 2007, në pajtim me konstatimet dhe mendimit të ekipit të ekspertëve, dhe me raport nga ekipi profesional, të cilët si dokumente/formularë janë të rekomanduara nga organet ekzekutive dhe mbikëqyrëse të Ministrisë për punë dhe politike sociale dhe Enti për veprimtari sociale. Punohet me viktimat e veprës së bërë penale dhe me familjet e tyre si gjatë procedurës ashtu edhe pas përfundimit të procedurës gjyqësore.
Kanë bashkëpunim të mirë me Ministrinë e punëve të brendshme (MPB); Prokurorinë Themelore Publike (PTHP) shëndetësinë, shkollat, sektorin joqeveritar, të cilët njëkohësisht edhe i kanë paraqitur raste Qendrës. Bëhen trajnime vetëm për tema të caktuara, si për familjet përkujdesëse, dhunën në familje, delikuencën e të miturve dhe tregëtinë me njerëz. Trajnime tjera nuk ka pasur tanimë një periudhë më të gjatë, sidomos nga lëmi i pedofilisë ose të abuzimit seksual. 

Sipas nevojës bëhet edhe rotacioni i të punësuarve, por ai nuk bëhet me vendim. Rotacioni i fundit është bërë në qershor të vitit 2007, kur janë ndryshuar edhe rregulloret e reja edhe normat e parapara të reja.
Në kuadër të Qendrës për punës sociale funksionon edhe qendër ditore për fëmijë me nevoja të posaçme dhe qendër ditore për persona të moshuar dhe të rritur. Në Veles ka familje përkujdesëse, gjithsej rreth 9 familje, nuk janë në numër të madh, por me të njëjtat punohet në zyrat e Qendrës, ndërsa fëmijët që duhet të vihen nën përkujdesje, parimisht dërgohen në Prilep dhe në Krushevë. 

Qendra ka kërkesa për adoptimin e fëmijëve nga ana e adoptuesve. Qendra punon edhe me familjet për përkujdesje edhe me adoptuesit. Me familjet përkujdesëse mundet të punohet edhe në grup, ndërsa me adoptuesit në mënyrë individuale, si para procedurës së adoptimit ashtu edhe pas adoptimit. 
Në raport me përkrahjen materiale, në qendrën ekziston repart i veçantë në të cilën punojnë të punësuar të posaçëm. Vetëm një herë në vit në këtë çështje punojnë të gjithë të punësuarit, e kjo është në periudhën e përtëritjes së dokumenteve. Në fund të çdo muaji bëhet paraqitja e shfrytëzuesve të ndihmës sociale. Dy herë në vit bëhet kontrolli i dokumenteve e sipas nevojës edhe kontrollime të reja. 

Në Qendrën funksionon vlerësimi intern, kështu ka dënime, por për fat të keq nuk ka shpërblime. Ekipi profesionist punon edhe në mënyrë grupore edhe në mënyrë individuale, si edhe me anëtarët e familjes. 

Në kuadër të Qendrës nuk ka Qendër Ditore për të varur nga droga, por ka diskutim për hapjen e qendrës së këtillë në këtë regjion, e poashtu nuk ka as Qendër Ditore për dhunë familjare, por konsiderojnë se ka nevojë edhe për ekzistimin dhe hapjen e qendrës së këtillë. 

3. Qendra për punë sociale në Koçan
Kompetentët na informuan se punojnë me viktima dhe kryerës të veprave penale, më tepër nga aspekti i këshillimit, mirëpo nuk ka ekipe të formuara posaçërisht për këtë qëllim. Ekipe nga kjo lëmi themelohen atëherë kur ekziston nevoja për këtë qëllim në ndonjë rast konkret, me ç’rast gjithmonë kontakti i parë vendoset nga ana e koordinatorit të ekipit.
Gjithsesi, kompetentët shfaqën pakënaqësi për shkak të mungesës së trajnimeve të këtij lloji të punës profesionale, me çka ka të bëjë edhe njohja minimale e materies profesionale në këtë pjesë. 

Edhe puna me familjet e të varurve nga droga dhe alkooli realizohet në të njëjtën mënyrë si edhe në rastin e viktimave dhe kryerësve të veprave penale, por prapëseprapë theksuan se numri i shfrytëzuesve të këtij lloji të ndihmës është minimal. Ata theksuan se edhe për këtë lloj pune profesionale kuadri nuk ka trajnim të mjaftueshëm.
Në rrethinën e Qendrës ka Shelltër Qendër për viktimat e dhunës familjare e cila ka kapacitet për 5 (pesë) deri 6 (gjashtë) persona, e cila ekziston prej vitit 2004. Në të njëjtën, periudha e vendosjes mund të zgjas më së shumti deri në 6 muaj. Nuk ka kurrfarë lloje tjera të qendrave ditore, për të cilën gjë ata shfaqin pakënaqësi tejet të madhe, por edhe gatishmëri për të bashkëpunuar në planin e ndryshimit të kësaj gjendjeje. 

Për punën me familjet për përkujdesje ekziston ekip profesionist punues i themeluar jo formalisht. Ndërkaq, për punë me adoptuesit ishte i angazhuar vetëm një person nga të punësuarit, i cili paraprakisht ka vijuar trajnim për adoptime. Gjatë punës me shfrytëzuesit e ndihmës sociale, ekipet gjithmonë kanë përgatitur plane individuale për punë me shfrytëzuesin konkret.
4. Qendra për punë sociale në Kumanovë 

Qendra përmes reparteve të veta të veçanta punon me viktimat e veprave penale si dhe me familjet e tyre por jo edhe me vetë kryerësin. Poashtu, në kuadër të Qendrës nuk ka trup të posaçëm i cili punon me viktimat e abuzimit seksual përkatësisht të pedofilisë, për shkak se, siç theksuan kompetentët në Qendrën, nuk ekziston dispozitë ligjore e cila i obligon për të njëjtën. Ata theksuan edhe se pengesë për punën me viktimat e pedofilisë është edhe vetë familja e cila shpesh herë izolohet dhe nuk dëshiron që publikisht ta ekspozojë rastin.
Në kuadër të seksionit për delikuencë të të miturve, veç e veç punohet me të miturit dhe me familjet e tyre. Në Kumanovë poashtu ekziston edhe Shelltër qendër e cila punon me viktimat e dhunës familjare. Mirëpo, sipas mendimeve të drejtores i njëjti do të duhej të dislokohej në qytet tjetër me qëllim që të mbrohet viktima dhe identiteti i saj.
Qendra punon edhe në fushën e adoptimit, mirëpo puna është zvogëluar për shkak se nuk ka fëmijë për adoptim e për çdo ditë arrijnë kërkesa të shumta. Të njëjtin problem e kanë edhe në lidhje me familjet për përkujdesje të cilat janë të pakta për shkak se nuk ekziston interesi për këtë punë nga ana e popullatës. Mirëpo, Qendra nuk disponon me seksion të posaçëm ose ekip i cili do të punojë me të varurit nga alkooli dhe me familjet e tyre.
Në kuadër të qendrës për punë sociale vepron dhe funksionon edhe Qendër Ditore për fëmijët nga rruga – në të cilën për momentin ishin të vendosur 24 fëmijë. Për çdo ditë gjithnjë e më tepër rritet interesi për këtë Qendër Ditore, mirëpo, mungon hapësirë për vendosjen e të njëjtëve. Në Qendrën Ditore punojnë defektologu, pedagogu, psikologu, 2 motra medicinale, arsimtar për mësim klasor si dhe vozitës, përkatësisht aty ekipi është i tërësishëm.
Numri i shfrytëzuesve të përfitimeve materiale përmes Qendrës është 6000 persona. Në kuadër të Qendrës është themeluar repart i ri detyra e të cilit janë pikërisht të drejtat nga natyra materiale, përkatësisht ky repart punon në pranimin e kërkesave, kontrollimit të gjendjes në terren (vizita nëpër shtëpi, kushtet në terren dhe ngjashëm), përgatisin proces verbal, sjellin vendime. Vizita e shfrytëzuesve të të drejtave nëpër shtëpitë e tyre bëhet sipas nevojës, por puna në terren është e vështirësuar për shkak të mospasjes së numrit të mjaftueshëm të automjeteve në gjendje të rregullt. Shfrytëzuesit e vjetër të pranimeve materiale e bëjnë përtëritjen e kërkesave të tyre dy herë në vit.
Të drejtat e ndërlidhura me marrjen e mjeteve materiale më herët është realizuar në kuadër të Entit për punësim, dhe mu për këtë kompetentët konsiderojnë se do të kishte qenë më mirë që procedura sërish të transferohet në kuadër të Entit me qëllim të lehtësimit të punës së Qendrës dhe e tërë kjo do të kontribuohej për ngritjen e cilësisë së shërbimeve tjera të cilat jepen në kuadër të qendrës.
5. Qendra për punë sociale në Shkup 

Sa i përket punës profesionale – punohet në ekipe, por për shkak të mungesës së disa profileve, ekipi jo gjithmonë është i kompletuar. Punohet me viktima të veprës së kryer penale dhe me familjet e tyre, si dhe me të varur nga droga, por nuk kanë evidencë dhe aspak nuk punohet me të varur nga alkooli. Në Tetovë ekziston shërbim për terapi metadoni dhe me të varurit nga droga dhe familjet e tyre punohet edhe në qendrën edhe nëpër shtëpitë e tyre.
Nuk marrin gjithmonë informacion kthyes nga gjykata dhe nga Ministria për punë të brendshme për rezultatin përfundimtar të procedurës, që të mund të mbajnë evidencë për kryerësit dhe viktimat e veprave të caktuara penale. Qendra ka bashkëpunim me gjykatën për procedurat e divorceve martesore dhe për delikuencën e të miturve.
Bëhen trajnime vetëm për tema të caktuara, si për dhunën familjare dhe tregtinë me njerëz. Trajnime tjera nuk ka pasur një periudhë më të gjatë kohore e posaçërisht nga lëmi i pedofilisë ose keqpërdorimit seksual. 

Në Shkup është hapur Shellter qendër për viktima të dhunës familjare. Në raport me të dhënat materiale, janë themeluar 6 njësi rajonale për të dhëna materiale – Gazi Babë, Kisella Vodë, Çair, Shuto Orizare, Karposh dhe Qendër. Në realizimin e punës profesionale, ekipi profesional përgatit plan individual për punë për të gjitha palët.
6. Qendra për punë sociale në Strumicë  

Në Qendrën pak punohet me viktimat e veprës së kryer penale dhe me familjet e tyre, dhe nevojitet thellimi i praktikës në atë fushë. Në kuadër të Qendrës funksionon edhe një repart i posaçëm për martesë dhe familje. Në kuadër të Qendrës funksionon edhe një qendër ditore për pranimin e personave të varur nga persona të varur nga substanca psikotropike ku përveç të varurve nuk punohet me familjet e tyre. Nga qendra na informuan se në plan është hapja edhe të llojeve tjera të qendrave ditore.
Pak ose aspak nuk punojnë në çështjen e parandalimit të problemeve në kompetencë të tyre, e as bëjnë hulumtime në terren për shkak të mungesës së potencialit njerëzor dhe të shërbimeve përkatëse. Për vizita në terren dalin në mënyrë të obligueshme për lëndët e ndërlidhura me të pranimet materiale të shfrytëzuesve. 

Qendra disponon edhe me Shelltër qendër për viktima të dhunës në familje. Ajo është një banesë e pajisur për pranimin e personave të cilëve u nevojitet ndihmë, ku i vendosin për periudhë prej gjashtë muaj. Nuk kanë numër të madh të rasteve të këtilla, gjatë vitit 2008 ka pasur 18 raste të dhunës në familje (1 viktimë është vendosur në shellter qendrën, për tre raste është ngritur procedurë ndërsa me të tjerat është punuar në mënyrë këshillëdhënëse me theks mbi të drejtat e fëmijëve). Qendra punon me një familje përkujdesëse e cila ka qenë objekt i edukimit nga ana e Ministrisë dhe Entit.  

Përveç të punësuarve në seksionin për pranime materiale që rrjedhin nga të drejtat sociale, të gjithë të punësuarit tjerë punojnë në të gjitha lëmitë pa specializim më të ngushtë ose pa ekipe të posaçme tematike. Për çështjet nga lëmi i adoptimit dhe tutorisë punojnë të punësuarit ekspertë. 

7. Qendra për punë sociale në Tetovë  

Sa i përket punës profesionale, punohet në ekipe, por për shkak të mungesës se disa profileve, jo gjithmonë ekipi është i kompletuar. Punohet me viktimat e veprës së kryer penale dhe me familjet e tyre si dhe me të varur nga droga, ndërkaq nuk kanë evidencë dhe aspak nuk punohet me të varur nga alkooli. Në Tetovë ekziston shërbim për terapi metadoni dhe me të varurit nga droga dhe familjet e tyre punohet edhe në qendrën edhe nëpër shtëpitë e tyre. Nuk marrin gjithmonë informacion kthyes nga gjykata dhe nga Ministria për punë të brendshme për rezultatin përfundimtar të procedurës, që të mund të mbajnë evidencë për kryerësit dhe viktimat e veprave të caktuara penale.

Bëhen trajnime vetëm për tema të caktuara, si për dhunën familjare dhe tregëtinë me njerëz. Trajnime tjera nuk ka pasur një periudhë më të gjatë kohore e posaçërisht nga lëmi i pedofilisë ose keqpërdorimit seksual. Sipas tyre, nevojitet edhe trajnim  nga lëmi i martesës dhe familjes.
Në kuadër të Qendrës funksionon edhe qendër ditore për fëmijë me nevoja të posaçme (e vendosur në një nga kopshtet e Tetovës) të cilën për momentin e vizitojnë 25 fëmijë dhe më të rritur të moshave të ndryshme. Qendra nuk disponon me Shelltër qendër për viktima të dhunës familjare. Të njëjtit vendosen në shellter qendrën në Shkup, edhepse për shkak të rritjes së shpejtë të dhunës në familje nevojitet hapje e qendrës edhe në Tetovë. Në Tetovë nuk ka familje përkujdesëse.
Në raport me pagesat materiale, në qendrën ekziston sektor i veçantë në të cilin punojnë 7 punëtorë social, 2 sociologë dhe 1 jurist. Vetëm një herë në vit në këtë çështje punojnë të gjithë të punësuarit, e kjo është periudha e përtëritjes së dokumenteve. Në kryerjen e punës profesionale, ekipi profesionist që nga fillimi i vitit 2009 përgatit plan individual për punë për të gjitha palët.
8. Qendra për punë sociale në Shtip  

Në parim puna e Qendrës është e ndarë në disa sektorë e ato janë: 1. Seksioni administrativo teknik (për administratë, financa, arkivi dhe arkë); 2. Seksioni profesional (ndihma sociale, të drejtat materiale, delikuenca tek të miturit, martesa dhe familja, përkujdesja, adoptimi, familjet përkujdesëse).
Në raport me punën eksperte punohet në ekipe nëpër lëmi, por për shkak të mungesës së disa profileve, ekipi jo gjithmonë është i kompletuar. Në realizimin e të njëjtës, ekipi i ekspertëve punon në sajë të planit për punë individuale me shfrytëzuesin. Punohet me viktimat e veprës së kryer penale dhe me familjet e tyre si gjatë vazhdës së procedurës ashtu edhe pas përfundimit të procedurës gjyqësore. Kanë bashkëpunim të mirë MPB; PTHP, shëndetësinë, sektorin joqeveritar, të cilët njëkohësisht i kanë paraqitur raste Qendrës.
Bëhen trajnime vetëm për tema të caktuara, siç janë barazia gjinore dhe delikuenca e të miturve. Trajnime tjera nuk ka pasur një periudhë më të gjatë, sidomos nga lëmi i pedofilisë ose të abuzimit seksual. 

Në sajë të nevojës bëhet edhe rotacioni i të punësuarve, por e njëjta nuk bëhet me vendime. Në kuadër të Qendrës funksionon edhe qendër ditore për fëmijë me nevoja të posaçme (është e vendosur në një kopsht në Shtip) dhe Qendër për parandalimin e alkoolit dhe të drogës. Nuk ka evidencë për numrin e rasteve të alkoolizmit, ndërsa në momentin e vizitës kishte të regjistruar 37 raste të të varurve nga droga.
Në Shtip nuk ka familje për përkujdesje, ndërsa fëmijët të cilët duhet të strehohen parimisht  i dërgojnë në Prilep dhe në Krushevë, ku për momentin ishin të strehuar 16 fëmijë. Nga Qendra kishte fëmijë të vendosur në institucione shtetërore – Ranka Millanoviq, 11 Oktomvri. Kanë adoptues me të cilët punohet në zyrat e Qendrës. 

Në raport me pagesat materiale në qendrën ekziston repart i posaçëm në të cilin punojnë 2 punëtorë social dhe 1 jurist. Vetëm një herë në vit në këtë çështje punojnë të gjithë të punësuarit, e kjo është në periudhën e përtëritjes së dokumenteve. Në Qendrën nuk ka vlerësim intern, e as rregulla të përshkruara për vlerësim të brendshëm për punën e të punësuarve.
Në lidhje me çështjen e adoptimit, midis Qendrave ka mendim të ndarë për efikasitetin e punës së Komisionit për adoptim si dhe për nevojën për shlyerjen e saj ose ndryshimet në procedurën e gjithëmbarshme të adoptimit.  
V. PARANDALIMI SOCIAL 

1. Qendra për punë sociale në Manastir
Në raport me informimin e qytetarëve për punën dhe aktivitetet e Qendrës është organizuar tribunë për familjet përkujdesëse për të cilën gjë ka pasur edhe video spot i cili është transmetuar në televizion e pjesa tonike e tij edhe në radio, me çka planifikohet edhe të vazhdohet. Poashtu, ka pasur dhe edhe në të ardhmen planifikohet të ketë afishe të printuara për familjet përkujdesëse, për të cilën gjë në plan është të shfrytëzohen edhe promotorët e Qeverisë. 

Në Qendrën janë të kënaqur nga bashkëpunimi me qendrat tjera për punë sociale si dhe me Ministrinë e punës dhe politikës sociale dhe të gjitha institucionet tjera (MPB, PTHP e tjera). Ballafaqohen me probleme gjatë vendosjes së personave në seksionin gjyqësor në Demir Hisar sepse e njëjta është e stërmbushur dhe nuk ka kapacitet të mjaftueshëm. 

Qendra është objekt i mbikëqyrjes së rregullt inspektuese si dhe në sajë të kërkesës të palëve të caktuara, të cilët japin vërejtje me çka sipas drejtores kontribuohet për përmirësimin e punës.  
2. Qendra për punë sociale në Veles
Në raport me informimin e qytetarëve për punën dhe aktivitetet e Qendrës, me iniciativën e Qendrës punëtorë të caktuar profesional kanë bashkëpunim me shkollat dhe mbajnë ligjërata për varësinë nga droga, me ç’rast shpërndahen edhe broshura me të cilat aktualisht disponon Qendra. 

Në Qendrën janë të kënaqur nga bashkëpunimi me qendrat tjera për punë sociale si dhe me Ministrinë e punës dhe politikës sociale. Qendra ka bashkëpunim me institucionet nga lëmi i shëndetësisë dhe të arsimit, të cilat e kanë informuar të njëjtën për problemet në përgjithësi. Poashtu ka bashkëpunim me komunën dhe njësitë lokale regjionale të shëndetësisë, PThP, gjykatën dhe policinë. Për masa mbrojtëse për të miturit kanë marrë informacione kthyese nga gjykata. Për lëndët nga lëmi i dhunës në familje nuk marrin përgjigje kthyese. 

Qendra është objekt i mbikëqyrjes së përhershme inspektuese. Nga ana e Entit kanë pasur vërejtje në raport me përgatitjen e planeve individuale dhe gjetjet dhe mendimet. 
3. Qendra për punë sociale në Koçan
Për shkak të numrit të vogël të të punësuarve, dhe vëllimit të madh të punës, kompetentët na informuan se nuk punojnë në fushën e parandalimit social. Poashtu, nuk ndërmarrin masa konkrete me qëllim të informimit më të madh të qytetarëve. Në parim, të gjithë qytetarët për mundësinë për realizimin e të drejtave sociale janë informuar në sportel dhe përmes tabelës për shpallje.
Në raport me çështjen e bashkëpunimit me institucionet tjera, përmendën se bashkëpunimin me Qendrat tjera për punë sociale e realizojnë sipas nevojës për ndonjë rast të caktuar, ndërsa bashkëpunimi me Ministrinë e punës dhe të politikës sociale është relativisht i mirë.
Poashtu, bashkëpunimi me organet tjera (MPB, PThP.... zhvillohet pa kurrfarë problemesh, me ç’rast për problem që është paraqitur gjatë ditëve në të cilat nuk punohet prapëseprapë ka reagim të shpejtë nga ana e tyre me kërkesë të Qendrës.
Inspektimi dhe mbikëqyrja mbi punën e Qendrës për punë sociale në Koçan rregullisht bëhet një herë në vit dhe atë nga ana e Entit për punë eksperte, inspekcioni social, si dhe nga inspekcioni administrativ dhe financiar.
4. Qendra për punë sociale në Kumanovë 

Qendra për punë sociale nuk ndërmerr aktivitete për informimin e qytetarëve për tema të ndërlidhura me mbrojtjen sociale dhe familjet e as për problemet në kuadër të kësaj. Bashkëpunon me shkolla, PThP, Shtëpitë ndëshkuese përmirësuese dhe ngjashëm.
Mbikëqyrja inspektuese bëhet nga ana e Ministrisë së punës dhe politikës sociale si dhe nga Enti për veprimtari sociale. Mirëpo mbikëqyrja bëhet edhe nga revizioni Shtetëror dhe Inspekcioni administrativ. Vërejtjet e tyre më së shpeshti janë për profesionalizmin dhe cilësinë e punës.
5. Qendra për punë sociale në Shkup 

Në raport me informimin e qytetarëve për punën dhe aktivitetet e Qendrës, nuk morëm informacione nëse Qendra ka aktivitete të tilla.
Në Qendrën janë të kënaqur nga bashkëpunimi me qendrat tjera për punë sociale si dhe me atë me Ministrinë e punës dhe politikës sociale dhe të gjitha institucionet tjera (MPB, PThP e tjera), kanë bashkëpunim me Ministrinë e shëndetësisë e cila i informon, ndërkaq në paraqitjet sipas deklarimeve të tyre – reagojnë. Qendra është nën mbikëqyrjen e rregullt inspektuese. 

6. Qendra për punë sociale në Strumicë  

Në raport me informimin e qytetarëve për punën dhe aktivitetet e Qendrës shumë pak shërbehen me fushata ose materiale informative, më shpesh i shfrytëzojnë ato të pushtetit qendror. 

Në Qendrën konsiderojnë se bashkëpunimi me institucionet tjera (MPB, PThP e tjera) duhet të jetë me karakter më pak formal për shkak të ndjeshmërisë së lëndëve të cilat i punon Qendra, si dhe për nevojën nga veprimi urgjent në pjesën e madhe të tyre. 

Qendra është objekt i mbikëqyrjes së përhershme inspektuese si edhe në sajë të kërkesës së palëve të caktuara,  të cilat bëjnë vërejtje me çka kontribuohet për përmirësimin e punës.  
7. Qendra për punë sociale në Tetovë  

Në raport me informimin e qytetarëve për punën dhe aktivitetet e Qendrës, sektori për delikuencë të të miturve bashkëpunon me shkollat dhe mbajnë ligjërata për varësinë nga droga. Në disa shkolla janë shpërndarë broshura për dhunën familjare.
Në Qendrën janë të kënaqur nga bashkëpunimi me qendrat tjera për punë sociale, si dhe me Ministrinë për punë dhe politikë sociale si dhe institucionet tjera (MPB, PThP e tjera). 

Qendra është objekt i mbikëqyrjes së përhershme inspektuese. Si vërejtje nga Ministria u është rekomanduar që më shpesh të dalin në terren, ndërsa nga ana e Entit për veprimtari sociale kanë pasur vërejtje në raport me përgatitjen e planeve individuale.
8. Qendra për punë sociale në Shtip  

Në raport me informimin e qytetarëve për punën dhe aktivitetet e Qendrës, me iniciativën e Qendrës përmes punëtorëve të caktuar profesional ka bashkëpunim me shkollat dhe ata mbajnë ligjërata për varësinë nga droga, me ç’rast shpërndahen edhe broshura me të cilat për momentin disponon Qendra. 

Në Qendrën janë të kënaqur nga bashkëpunimi me qendrat tjera për punë sociale, si dhe me Ministrinë për punë dhe politikë sociale si dhe institucionet tjera. Policia nuk i ka informuar në sajë të detyrës zyrtare për rastet e dhunës familjare. 

Qendra është objekt i mbikëqyrjes së përhershme inspektuese. Si vërejtje nga ana e Ministrisë u është rekomanduar që më shpesh të dilet në terren, të bëhet regjistrim dhe përpunim i detajuar i lëndëve, e nga ana e Entit për veprimtari sociale kanë pasur vërejtje në raport me përgatitjen e planeve individuale, si dhe për konstatimet dhe mendimet. 
VI. REKOMANDIME PËR PËRMIRËSIMIN E QASJES NË MBROJTJEN SOCIALE  

Qëllimi i tyre është të lehtësohet qasja në ndihmë sociale për ato persona të cilat i përmbushin kushtet e të drejtës për këto përfitime, por ballafaqohen me vështirësi në afirmimin e të drejtave të tyre. Ato janë:
1. Përforcimi i kapaciteteve të qendrave 

Përforcimi i kapacitetit të Qendrave për punë sociale përmes punësimit të kuadrit plotësues dhe përsosjes së tyre profesionale.
Formimi i trupave për mbrojtje sociale dhe shërbime sociale duhet të jenë të përshtatura nevojave të shfrytëzuesve të këtyre shërbimeve. Shpërndarja e kompetencave dhe shërbimeve midis organeve të ndryshme duhet të jenë të përcaktuara qartë. Trupat sociale për mbrojtje dhe shërbimet sociale të cilat ato i japin duhet të jenë të përshtatura posaçërisht për nevojat e personave në gjendje të izolimit. Lokalet e organeve për mbrojtje sociale dhe shërbimet duhet të vihen në dispozicion të të gjithëve (personave të moshuar, personave me handikap, personave me fëmijë të vegjël), ndërsa orari i punës duhet të organizohet dhe të merren parasysh nevojat e ndryshme të shfrytëzuesve.
2. Trajnim plotësues dhe i vazhdueshëm i kuadrit profesional për tema të specifikuara për punë në ekipe profesionale në sajë të lëmive  

Funksionimi i organeve për mbrojtje sociale dhe shërbimet sociale duhet të orientohet drejtë nevojave të shfrytëzuesve të tyre. Mënyra në të cilën janë të pranuar personat më të rrezikuar, është me rëndësi kyçe, për shkak se besimi i tyre në institucionet varet nga trajtimi i fituar, të punësuarit duhet të jenë të trajnuar për shkathtësitë e nevojshme profesionale dhe intern-personale.
 Trajnimet e të punësuarve duhet të fokusohen në lëmi të caktuara tematike siç është puna me viktima dhe kryerës të dhunës në familje, keqpërdorimi seksual dhe pedofilia, tregtia me njerëz dhe ngjashëm. Të punësuarit duhet të jenë të trajnuar dhe posaçërisht të sensibilizuar për çështjet e diskriminimit dhe posaçërisht të vetëdijshëm për nevojat e personave në gjendje të izolimit. Informimi i kuadrit profesional për trendët botërore do të kontribuojë për rritjen e entuziazmit dhe dëshirës për zgjidhje përkatëse në kohë të çështjeve.
3. Lëvizshmëria e personelit me punë në terren dhe veprimi i tyre parandalues për pengimin e problemeve 

Është e nevojshme prania më e madhe e ekipeve profesionale në terren për t’u njohur në kohë dhe për të ndërtuar pasqyrë më të qartë për probleme të caktuara me qëllim që të njëjtat në mënyrë efikase dhe në kohë të sanohen. Poashtu, është tejet i nevojshëm angazhimi dhe vullneti për veprim parandalues dhe për pengimin e dukurive të caktuara gjë të cilën ekipi profesional mund përmes këshillimit dhe komunikimit me palët, përcjelljen aktive të gjendjeve dhe aksion të vendosur dhe në kohë. 

4. Qasja në Qendrat 24 orë në raste urgjente (shërbimi kujdestar) 


Në pajtim me natyrën dhe ndjeshmërinë e punës e cila është në kompetencë të Qendrave për mbrojtje sociale, nevojitet që qendrat të jenë të mundshme për qasje dhe të enë të hapura. 

5. Ndarje  e pagesave materiale për ndihmë sociale jashtë nga kompetencat e Qendrave për ndihmë sociale 

Në pajtim me të dhënat e grumbulluara nga hulumtimi njëri nga problemet me të cilin ballafaqohen të gjitha qendrat në mbarë shtetin është numri i madh i shfrytëzuesve të shërbimeve përballë numrit të vogël të të punësuarve. Për shkak të angazhimit tejet të madh të personelit me të drejtat sociale të natyrës materiale, pëson puna profesionale me personat të cilëve ju nevojitet ndihma profesionale.         Prandaj, Komiteti i Helsinkit apelon që të gjendet mënyrë që fitimet materiale të ndahen nga kompetencat e Qendrave për punë sociale me qëllim që të njëjtit të mund më tepër t’i kushtohen punës profesionale.  

6. Pajisje e lokaleve të veçanta për punë me viktima të dhunës familjare, të eksploatimit seksual dhe realizimi i takimeve të fëmijëve me prindërit e tyre 
Vetë natyra e punës me viktima nga këto lëmi, nënkupton punë në lokale të veçanta, që është kushti minimal teknik për sukses në punën. 
7. Vendosje e sistemit të veçantë për grumbullimin dhe analizën e të dhënave të ndërlidhura me lëmitë e përditshme të punës së Qendrave për punë sociale (në nivel kombëtar dhe në nivel lokal)

8. Pajisje me mjete plotësuese teknike dhe hapësirë në nivel të qendrave, si dhe automjete funksionale dhe të rregulluara zyrtare,

9. Të shlyhet zbatimi i gabuar i ligjit në raport me paraqitjen e obligueshme, një herë në muaj, të shfrytëzuesit të shërbimeve të qendrave  

10. Zhvillimi i partneritetit dhe të bashkëpunimit efektiv në bazë ditore midis organeve për mbrojtje sociale dhe institucionet tjera publike si midis vete ashtu edhe me shoqërinë civile 
Partneriteti patjetër duhet të kuptohet në kuptimin e tij më të gjerë: partneriteti me organizatat të cilat e përfaqësojnë shoqërinë civile, sektorin privat dhe partneriteti me persona juridik me qëllim të promovimit të pjesëmarrjes dhe përkrahjes. 

11. Transparenca në punën e përcjellë me shpërndarjen e vazhdueshme të informacioneve për qytetarët,


Opinioni duhet t’i ketë të gjitha informacionet e nevojshme në dispozicion për përfitimet sociale dhe për shërbimet sociale. Përhapja e informacioneve duhet të jetë pjesë e koncepcionit të politikës efikase për informimin e opinionit. Shpërndarja e informacioneve (broshura për tërë popullatën, reklama televizive, numra të lirë telefoni, ditë të hapura e kështu me radhë) duhet t’u drejtohen të gjithë personave që kanë të drejta dhe të cilëve duhet t’u lehtësohet realizimi i tyre. Informacionet e këtilla do të duhej të jenë të qasshme në disa gjuhë dhe të jenë të përshtatura për personat me nevoja të posaçme. Në rastet kur informacionet shpërndahen në formë broshure ato duhet të jenë të shkruara me gjuhë të qartë dhe të saktë, si dhe rregullisht të azhurnohen.
� Karta Evropiane sociale seksioni  I neni 14 – “Çdo person ka të drejtë ti shfrytëzojë shërbimet e shërbimeve për përkujdesje sociale”.


� Karta Evropiane sociale seksioni  II neni 14 – “Të drejtë për ndihmë nga shërbimet për përkujdesje sociale me qëllim të sigurimit të zbatimit të njëmendët të të drejtës për ndihmë nga shërbimet për përkujdesje sociale, palët-kontraktuese obligohen:


1. ta iniciojnë themelimin ose të themelojnë shërbime të cilat do të përdorin metoda të cilat e karakterizojnë punën sociale dhe do të kontribuojnë për mirëqenien dhe zhvillimin e individëve dhe të grupeve në bashkësi, si dhe për përshtatjen e tyre ndaj mjedisit shoqëror;


2. ta iniciojnë pjesëmarrjen e individëve dhe të organizatave vullnetare ose tjera në themelimin ose përkrahjen e këtyre shërbimeve. “











� Karta Evropiane sociale dhe Karta e reviduar Evropiane sociale kanë të bëjnë me të drejtat fondamentale sociale, siç janë e drejta për punë, liria për bashkim, liria për negociata kolektive, e drejta për kushte të sigurta dhe të shëndosha për punë, e drejta për lokale përkatëse për trajnim profesional, e drejta për sigurim social, e drejta për ndihmë sociale dhe mjekësore, e drejta për marrje të ndihmës në para nga shërbimet sociale dhe e drejta e punëtorëve migrantë për mbrojtje dhe ndihmë.


� Konventa Evropiane për të drejtat e njeriut i përfshin të drejtat fondamentale dhe politike, siç janë:  çlirimi nga torturimi, e drejta për fer gjykim dhe liria e të shprehurit.

